ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
497. fundur byggðarráðs Húnaþings vestra  haldinn mánudaginn 2. júlí 2007 kl. 10:00 á skrifstofu sveitarstjóra.
Dagskrá:

1. Viðræður við forstöðumann tæknideildar og verkstjóra áhaldahúss.

2. Bréf frá Áka ehf..

3. Bréf frá Jónínu Margréti Arnórsdóttur.

4. Bréf frá Umhverfisráðuneytinu.  Auglýsing um breytingu á aðalskipulagi.

Afgreiðslur:
1. Forstöðumaður tæknideildar og verkstjóri áhaldahúss eru mættir til fundar með byggðarráði.  Þeir skýrðu frá því að búið væri að tengja nýju kaldavatnsleiðsluna við mjólkurstöðina.  Farið yfir stöðu annarra verkefna.
2. Lagt fram bréf frá Áka ehf. þar sem sveitarfélaginu er boðið að kaupa hlutafé í fyrirtækinu. Byggðarráð hafnar tilboði um kaup á hlutafé og minnir á kaup sveitarfélagsins á flotbryggju sem keypt var af Áka ehf. á síðasta ári.  Byggðarráð samþykkir að sveitarstjórn og starfsfólk skrifstofu kaupi ferð í sjóstangaveiði af Áka ehf.
3. Lagt fram bréf frá Jónínu Margréti Arnórsdóttur, þar sem óskað er rökstuðnings vegna ráðningar í stöðu íþrótta- og tómstundafulltrúa.  Sveitarstjóra falið að svara bréfinu.

4. Lagt fram tilkynningar auglýsing Umhverfisráðuneytisins á breytingu á aðalskipulagi í botni Hrútafjarðar.

Samþykkt að taka á dagskrá.
5.
Lagðar fram tillögur sjávarútvegsráðuneytisins um breytingar á samþykktum reglum Húnaþings vestra um úthlutun byggðakvóta.
“Ákvæði reglugerðar  nr. 439 frá 16. maí 2007 gilda með eftirfarandi viðaukum/breytingum: 
90% af byggðakvóta Húnaþings vestra verður skipt milli þeirra útgerða sem gera út frá Hvammstanga og fengið hafa úthlutun samkvæmt reglugerð 720/2005 vegna aflabrests á rækju í innanverðum Húnaflóa og eiga fiskiskip sem uppfylla ákvæði reglugerðar 439/2007 að öðru leyti. Skipting er eftirfarandi: 75% er skipt jafnt milli ofangreindra útgerða og 25% milli ofangreindra útgerða þannig að til viðmiðunar verði löndunarhæsta ár útgerðar í Hvammstangahöfn í þorskígildum talið. Viðmiðunarárin eru 3 síðustu fiskveiðiár nú 2003/2004, 2004/2005 og 2005/2006. 
10% af byggðakvóta Húnaþings vestra verður skipt jafnt milli þeirra fiskiskipa annara sem uppfylla ákvæði reglugerðar 439/2007. 
Ákvæði 4. gr. reglugerðar um 15 þorskígildislesta hámarksúthlutun og 100 % aukningu aflaheimilda er fellt niður.”
Byggðarráð fellst ekki á tillögur ráðuneytisins að breytingum á f. lið um 10% og leggur til að 90% verði 100% skv. e. lið samþykktra tillagna Húnaþings vestra.
6. Byggðarráð samþykkir að við úthlutun úr Húnasjóði verði nám til masters eða doktorsnáms ekki styrkhæft.

7. Lagt fram bréf frá slökkviliðsstjóra þar sem hann fer fram á viðbótarframlag til kaupa á lyftipúðum að upphæð kr. 260.000. Erindið samþykkt og vísað til endurskoðunar fjárhagsáætlunar.  Í  bréfinu kemur einnig fram að Menningarsjóður Sparisjóðs Húnaþings og Stranda hyggst færa Brunavörnum Húnaþings vestra að gjöf vökvaklippur o.fl. að upphæð ca. kr. 2.800.000.  Byggðarráð þakkar Menningarsjóðnum fyrir höfðinglega gjöf.
8. Umsókn um framkvæmdaleyfi á Miðfjarðarvegi nr. 704 frá Vegagerðinni.. Erindinu vísað til  skipulags- og umhverfisráðs.

